
 

 

 

 



 

 

 

 

 

 

 

 

 

booktegi.eus 

 

 

 

 

http://www.booktegi.eus/


 

 

IRUNE IBARRA 

MAITANE ORTUBE 

MIKEL IRUSKIETA 

 

 

Loturak landuz: 
Idazketa errazeko programa 

  



 

AURKIBIDEA 

 

Laburpena 

1. Zer da? 

2. Zergatik programa hau? Justifikazioa 

3. Norentzako da? 

4. Nola dago antolatuta eta helburuak 

5. Programa hau bideratzeko gida 

6. Erreferentziak 

7. Letrak lotuz: Idazketa errazeko programa modulutan 

MODULUA: Lotura diagonalak LETREN atzetik 

Praktikatzeko hitzak 

Egiaztapen-zerrenda 

MODULUA: LOTURA DIAGONALAK LETREN AURRETIK 

Praktikatzeko hitzak 

Egiaztapen-zerrenda 

MODULUA: LOTURA HORIZONTALAK LETREN ATZETIK ETA TRIGRAMAK 

Praktikatzeko hitzak 

Egiaztapen-zerrenda 

Egileak 

 
 



 

Laburpena 

 

Honakoa, idaztean letren arteko loturak modu erraz batean lantzeko programa 

bat da. Letren arteko loturen konplexutasunaren arabera irakasten da letrak 

lotzen, 'Letra xeheak bai!' argitalpeneko 6 letra-familia kontuan hartuz. 

Idazketaren ikaskuntza ahalik eta xamurren egiteko asmoz, loturak sailkatu egin 

ditugu: batetik, letren aurretiko loturak lantzen dira eta, bestetik, letren atzetiko 

loturak. Lotura horiek ulergarri egiteko, bigramak (bi letra segida) eta trigramak 

(hiru letra segida) duten hitzak lantzea proposatu dugu. Gainera, hitzen barruko 

lotura horiek praktikatzeko, haurrengandik hurbil dauden hitzak zein diren 

proposatzeko, hizkuntza-corpusak erabili ditugu (Txikipediatik euskarazkoak eta 

Vikipediatik gaztelaniazkoak) eta bilaketak egiteko hizkuntza-teknologia erabili 

dugu. Programa hau aproposa da 6 urtetik aurrera eta idazketa-zailtasunetan 

esku hartzeko. 

 

 

 

 

 

 

 

 

 

 

 

 



 

1. Zer da? 

 

– “Loturak landuz: Idazketa errazeko programa”, beste argitalpen baten 

jarraipena litzateke, “Letra xeheak bai!” (Ibarra, Ortube eta Muxika, 2020) 

argitalpenarena hain zuzen ere. “Letra xeheak bai!” argitalpenean, letren 

konplexutasun grafikoa erabili zen letrak 6 familiatan multzokatzeko. Familia 

bereko letrak egiterakoan antzeko moduak erabiltzen direnez, letrak familietan 

antolatu ziren; adibidez, 1. familian, a, o, c, d, g eta q letrak daude, horiek denak 

eskuineko aldetik egiten hastea komeni da eta forma biribildua dute. 

 

– Oraingo argitalpenean, 6 letra-familia berberak hartu dira eta loturen 

konplexutasunaren arabera irakusten da letrak lotzen eta idazten. Hitzaren 

barruan letren bigramak (bi letra batera) eta trigramak (hiru letra batera) kontuan 

hartu dira loturak ulergarri egiten ikasteko eta barneratzeko. 

 

– Idaztearen ekintza samurtzeko baliabidea da. Irakurketa Erraza irakurketa 

samurtzeko erabili den bezala, idazketa samurtzeko ere badira moduak. 

Irakurketa Erraza metodo bat da; ulergarritasuna bermatzeko, gomendio batzuk 

jarraituz, testuak formatu zehatz batean idatzi, diseinatu eta maketatzen dira. 

Testuak erraz ulertzen dira eta adinarekiko egokiak izaten dira (IFLA, 2010; 

Irakurketa Erraza Euskadi, 2014). Gure kasuan, idazketa samurtzeko, loturak 

sailkatu egin ditugu: letren aurretik egiten diren loturak batetik eta letren atzetik 

egiten diren loturak bestetik. Era berean, atzetik egiten diren loturen artean 

sailkatu egin dira lotura diagonalak eta lotura horizontalak. Loturen sailkapena 

beste herrialde batzuetan ere erabiltzen da, adibidez Zelanda Berrian (New 

Zealand Ministry of Education, 2007). Hala ere, guk loturen sailkapen propioa 



egin dugu. Loturak erraz egiteko, e bokalea aukeratu da eta zenbaitetan i bokalea. 

Zenbait trigrama lotzen ere irakasten da (ikusi 1. Irudia). Kolore orlegiak 

adierazten du letra bat idazten hasteko tokia. Granate-koloreak puntua jarri 

behar dela adierazten du (i eta j letren kasuan). Kolore gorria duten loturek 

zailtasun puntu bat erakusten dute, adibidez lehenengo familian, aurretik 

lotzerakoan. Kolore laranja jarri dugu k eta x letrak agertzen direnean; k letraren 

kasuan, goitik beherako makila egin ondoren idazkailua altxatu behar delako eta 

x letraren kasuan, lehen marra egin ondoren idazkailua altxatu behar delako (ikus 

22. eta 35. orriak). 

 

 

1. Irudia. Lotura motak 



- Esku artean duzun baliabide hau gehienbat Kandel (2020) egileak eginiko 

ikerketetan oinarritzen da baina baita argitalpen honen lehen egileak sorturiko 

edo teknikoki aholkaturiko beste argitalpen batzuetan (Ibarra 2001a, Ibarra 

2001b, Elorriaga, 2001, Ibarra, 2009). Frantsesez, katalanez eta gaztelaniaz ikusi 

denez, haurrak idazten ikasten daudenean, hitza baino unitate txikiagoak diren 

silaben eta grafemen arabera idazten dute (Kandel, Soler, Valdois eta Gros, 2006; 

Soler eta Kandel, 2009; Kandel, Peereman, Grosjacques eta Fayol, 2011; Soler eta 

Kandel, 2012). Euskaraz ere horrela egiten dela pentsatzen dugu, baina ez da 

ikerketarik egin hori ziurtatzen duena, guk dakigula. Aipaturiko egileen arabera, 

grafemak fonemen idatzizko unitateak dira eta letra hitzak baino hobeto islatzen 

dute fonema bat. Letra bat duten grafemei, grafema sinpleak esaten zaie eta letra 

bat baino gehiago duten grafemak, grafema konplexuak bezala ezagutzen dira. 

Grafema konplexuak euskararen kasuan tx, ts, tz eta tt hartzen ditugu (digrafo 

izenez ere ezagutzen dira). Hitzak idazten ikasterakoan kontuan hartu behar dira 

efektu silabikoa eta efektu grafemikoa. 

 

– Efektu silabikoaren arabera, haurrak hitz bat kopiatu behar duenean, letren 

sekuentzien analisia egin behar du bisualki. Informazio hau laneko oroimenean 

gordeko da, sistema motorrak keinua planifikatuko du eta eskuz idaztearen bidez 

gauzatuko da. Idatzi aurretik, haurrak lehen silaba nola egingo duen planifikatzen 

du eta lehen letra egiten ari dela, paraleloan bigarren silaba nola egingo duen 

planifikatzen du. 

 

– Efektu grafemikoaren arabera, haurrek letraren arabera baino grafemaren 

arabera idazten dute (behin letrak bakarka barneratu dituztenean). Horrela, 

lehen silaba idazten ari direnean grafemak izaten dituzte kontuan, ez 

horrenbeste letrak. Gainera, haurrek fonema bat grafema konplexu baten bidez 



idazten dela ikasi dutenean, grafema konplexu hori mugimendu bakarrean egiten 

dute (tx adibidez). 

 

– Lan honetako loturak praktikatzeko hitzak asmatzea zaila izan daiteke eta guk 

hizkuntzen corpusak erabili ditugu. Lehen  Hezkuntzako bigarren mailako 

ikasleengandik hurbil egon daitezkeen eta eskuragarri dauden bi corpus 

konparagarri aukeratu ditugu. Idazketa-programa diseinatzeko hainbat adibide 

behar direnez, corpus handi xamarrak deskargatu ditugu eta antzeko tamaina bi 

hizkuntzetan. Letra-segida ezberdineko hitzak eta beraien kokapena (hasieran, 

tartean, bukaeran) bilatzeko, Txikipedia euskarazko /corpus/a erabili da eta 

Vikipedia gaztelaniazkoa (~260.000 hitz inguruko /corpus/a euskarazkoa eta 

~500.000 hitzekoa gaztelaniazkoa). Ixa taldeak CLARIN azpiegituraren (Bel et al., 

2019) bitartez ematen dituen zerbitzuari esker (https://labur.eus/iXa-clarin-

center) Pythonen garaturiko programak eta hizkuntza-prozesatzeko teknologia 

erabili ondoren, IXAKAT analizatzaile morfosintaktikoa (Otegi et al., 2016) erabili 

dugu automatikoki lematizatzeko eta informazio morfosintaktikoaz aberasteko. 

Horren emaitza, atxigarri jarri dugu, eta letra-multzoak edota hitzak bilatzeko 

sistemak jarri ditugu. Hainbat bilaketa egin daitezke webgune hauetan: letra-

multzoak, hitz-erroak (lemak), hitz-formak, kokagunea (hasieran, tartean edo 

bukaeran) edo hitz-segidetan konbinazio ezberdinak bilatzeko (ikus 

https://labur.eus/iXa-corpus) interfazea erabil daiteke euskarazkoak bilatzeko 

eta beste hau (https://labur.eus/corpusa) atzerrikoak diren hitzak ateratzeko. 

Ikusiko duzunez, zenbait letra-multzo, ez dira aurkitu eta hiztegien bidez osotzen 

saiatu gara, hitzaren aldamenean izartxo bat jarri dugula (Atzekoz aurrera, 1994; 

Euskaltzaindia, 2020; Morris Student Plus, 2003). Zenbait zutabetan ez dago 

hitzik. 

 



– Letren arteko loturak barneratzeko ez dago zertan idazkailu batekin idatzi 

beharrik, horrek laguntzen duen arren; mugimenduak egin daitezke atzamarrekin 

edozein gainazaletan (pantailan, hondarretan, lokatzetan, norbaiten bizkarrean 

eta egunkari zaharren gainean, besteak beste). Atzamarrez gain, makilatxo 

batekin, hankarekin, gorputzarekin eta gurpil-aulkiarekin, esaterako, egin 

daitezke letren loturen ibilbideak. Betiko idazkailuak, stylus-ak eta idazkailu 

digitalak ere erabili daitezke lotura hauek praktikatzeko. Kontua da, pixkanaka 

mugimendu eta lotura horiek automatizatzea, gogoeta ahalik eta  gutxien egin 

behar izatea hitza idazterakoan. Dena den, idazkailuarekin idazten bada, loturak 

orri zuri batean edo marradun orri batean egitea aholkatzen dugu. 

  

– Honako lan hau programa bat dela esan daiteke: helburuak zehaztuta daude 

eta ikasleek idazketan egiten dituen aurrerapenak gainbegiratzeko egiaztapen-

zerrendak daude. Programa hau idazketa egituratuaren barruan kokatu daiteke, 

hots, International Dyslexia Association elkartearen (2019) dokumentuak dion 

bezala, planifikazio bat dago errazagoak diren elementuetatik zailagoak diren 

horietara. 

 

 

 

 

 

 

 

 

 

 



2. Zergatik programa hau? Justifikazioa 

 

Eskuz letrak idazteak berpizte bat izan du nazioartean eta Handwriting  Revival 

deitzen diote. Eskuz idaztearen curriculuma zehaztuta dute adibidez, Frantzian, 

Zelanda Berrian, Hego Australian, Mendebaldeko Australian eta Victoriako 

estatuan (Australian), hau da, ikasmailaz ikasmaila letraren mailan zein diren 

helburuak zehaztuta dituzte, letren arteko loturen helburua barne hartzen da. 

Ingalaterrak ere 2013. urtean sartu zuen berriro eskuz idaztearen irakaskuntza 

eta idazkera lotua Lehen Hezkuntzako 2. mailan kokatu du. EEBBetako hainbat 

herrialdek txertatu dute letra lotuaren irakaskuntza 2010. urtean curriculumetik 

kendu zutenetik (ikus hemen: https://labur.eus/Zaner-Bloser). 

 

Letra-lotua edo etena egitea, zer den hobea ebatsi gabe dago nazioartean. Hala 

ere, zenbait ikertzailek eginiko ikerketetan hauxe baieztatzen da: letra lotua 

idazterakoan, hitz batean dauden letra guztiei arreta jarri behar zaie eta, 

ondorioz, ortografia eta abiadura hobetzen dira. Gainera, autokontrola 

entrenatzen ere lagundu dezake (Konnikova, 2014; Alstad et al., 2015). Beste 

egile batzuen arabera, dislexia tratatzeko bidea izan daiteke letrak lotuta idaztea 

(Hansbury, 2015). 

 

 

 

 

 

 

 

 



3. Norentzako da? 

 

– Letra xeheak lotzen jarraitu nahi duenarentzat. 

 

– Loturak modu esplizituan eta/edo sistematikoan landu nahi duenarentzat. 

 

– Hitzak modu automatikoan idatzi nahi dituenarentzat. 

 

– Bereziki, printzipio alfabetikoa barneratu duenarentzat: Printzipio alfabetikoa, 

letrak bere soinuarekin elkartzean datza. Adibidez, m letra idatziz ikusi eta 

/mmm/ soinua duela dakien haurrak badaki printzipio alfabetikoa. Printzipio 

alfabetikoa jakinda, letra xeheak egoki egitea bilatu behar da eta, ondoren, letren 

lotura. Azken hau, izan daiteke, Lehen Hezkuntzaren lehen zikloan. 

 

– Idazketa-zailtasunen esku-hartzea egin nahi duenarentzat 

 

– Beste hizkuntza bateko alfabeto batetan ikasi duen nerabe edo helduarentzat. 

 

 

 

 

 

 

 

 

 

 

 

 

 



4. Nola dago antolatuta eta helburuak 

 

Egitura bereko hiru modulutan dago banatuta programa hau: Lehen moduluaren 

helburua, lotura diagonalak letren atzetik lantzea da. Horretarako 6 saio 

proposatzen dira, familiaka antolatuta. Ondoren, lotura diagonal hauek 

praktikatzeko hitzak zerrendatzen dira, hiru zutabetan banatuta (lehen zutabean 

letren bigrama edo trigrama hitzaren hasieran dago, bigarren zutabean erdian 

eta azken zutabean hitzaren bukaeran). Moduluaren bukaeran, egiaztapen-

zerrenda bat dago, loturak nola egiten diren gainbegiratzeko eta ikaslearen 

ikaskuntza ebaluatzeko. Bigarren moduluaren helburua da lotura diagonalak 

letren aurretik lantzea. Hirugarren moduluaren helburua da lotura horizontalak 

letren atzetik lantzea, baita zenbait trigrama lantzea ere. Idazkeraren esku 

hartzea egiten den kasuetan, soilik ulergarriak ez diren loturak lantzea 

proposatzen dugu. 

 

 

 

 

 

 

 

 

 

 

 

 

 



 

 

1. MODULUA: LOTURA DIAGONALAK LETREN ATZETIK 

 

– Familia bakoitzaren loturak atzetik (6 familia) 

– Praktikatzeko hitzak 

– Egiaztapen-zerrenda 

 

2. MODULUA: LOTURA DIAGONALAK LETREN AURRETIK 

 

– Familia bakoitzaren loturak aurretik (6 familia) 

– Praktikatzeko hitzak 

– Egiaztapen-zerrenda 

 

3. MODULUA: LOTURA HORIZONTALAK LETREN ATZETIK ETA TRIGRAMAK 

 

–  Zenbait letren loturak atzetik 

– Praktikatzeko hitzak 

– Egiaztapen-zerrenda 

 

 

 

 

 

 

 

 



5. Programa hau bideratzeko gida 

 

– Lehenik “Letra xeheak, bai!” argitarapena landu edo gainbegiratu ea letrak nola 

eginda dauden. Izan ere, letra baten hasierak edota bukaerak lotura 

baldintzatzen du. 

 

– Arreta soilik lantzen ari zareten letra, bigrama edo trigrama horretan jarri. Hots, 

‘ek’ lotura lantzen ibiliz gero, bigrama horretan oinarritu (besteetan egindako 

akatsei garrantziarik eman gabe). Bigrama hitzetan praktikatzerakoan, lehen une 

batean, bigramaren lotura hitzaren hasieran dagoela konturatu eta hitzaren 

hasierako lotura horretan arreta jarri; bigarren une batean, bigrama hitzaren 

erdian dagoela konturatu eta erdialde horretako loturan arreta jarri; hirugarren 

une batean, hitzaren bukaeran dagoela konturatu eta bukaera horretako loturan 

arreta jarri. Eta gomendatzen dugu ez eskatzea lotura ikasten dabilenari: i) letren 

proportzioak mantentzea, ii) tamaina zehatz bateko letra egitea edo iii) lerroen 

horizontaltasuna mantentzea, besteak beste. Lotzen dabilena, lotzen dabil eta 

ezin zaio gehiago eskatu. Bitartean, letrak eta loturak sortu behar direnez, 

kontuan hartu behar da ikaslearen behin-behineko emaitza. 

 

– Letra batzuk ez lotzeko aholkua ematen dugu (adibidez, c letra aurretik dagoena 

eta q letra atzetik datorrena); era berean, t letraren makilaren eta z letraren 

makilaren ordena zehatz bat proposatzen dugu. Norbaitek beste letraren bat lotu 

nahi ez badu, bere aukera errespetagarria da. Gainera, eskuartean duzuena 

proposamen bat da. Garrantzitsuena da letrak irakurgarri izatea; horregatik, 

komeni da letrak lotuz edo ez lotuz, hitzak irakurgarri diren ikustea. Lotua izateak 

idazgailua ez altxatzea suposatzen du. Adibidez, 2. Irudian, o eta s letra lotuta 



daude, baina a eta d letren artekoa eta d eta o letren artekoa ez dira loturak 

(lotura ‘faltsua’ izenez ezagutzen dira). 

 

– Letra guztiak lotu beharrik ez dago, hori hasieratik izan buruan. Garapenean 

zehar, letrak binaka, hirunaka, launaka lotzen ditugu. 

 

– Ariketa hauek etxean edota eskolan egin daitezke, ordenagailuan edo 

paperean. 

 

– Denborari dagokionez, hobe da ariketak gogoz egitea eta saioa laburra izatea 

(3-4 minutu izan daitezke eta gehienez 8-10 minutu). Helburua zein den argi 

eduki behar da. 

 

 

 

2. Irudia. Kaligrafia eginez eta pentsatuz-etik (Ibarra, 2009) aterata 

7. Letrak lotuz: Idazketa errazeko programa modulutan 

 

MODULUA: Lotura diagonalak LETREN atzetik  

 

Lehen familiaren loturak ATZETIK: 

 

 

 

 

 



 

 

 

 

 

 

Bigarren familiaren loturak ATZETIK: 

 

 

 

 

 



 

 

 

 

 

 

Hirugarren familiaren loturak ATZETIK: 

 

 

 

 

 



 

 

 

 

 

 

Laugarren familiaren loturak ATZETIK: 

 

 

 

 

 



 

 

 

 

 

 

Bosgarren familiaren loturak ATZETIK: 

 

 

 

 

 

 

 

 

 

 



 

 

 

 

 

 

Seigarren familiaren loturak ATZETIK: 

 

 

 

 

 



 

 

 

 

 

Praktikatzeko hitzak 

Lehen familiaren loturak praktikatzeko hitzak: 

 

 

 

 

 

 



 

 

 

 

 

 

Bigarren familiaren loturak praktikatzeko hitzak: 

 

 

 

 

 

 

 

 



 

 

 

 

 

 

Hirugarren familiaren loturak praktikatzeko hitzak: 

 

 

 

 

 

 

 

 

 

 



 

 

 

 

 

 

Laugarren familiaren loturak praktikatzeko hitzak: 

 

 

 

 

 

 

 



 

 

 

 

 

 

Bosgarren familiaren loturak praktikatzeko hitzak: 

 

 

 

 

 

 

 

 

 

 

 

 

 

 



 

 

 

 

 

 

Seigarren familiaren loturak praktikatzeko hitzak: 

 

 

 

 

 

 

 

 

 



 

 

 

Egiaztapen-zerrenda 

 

 

 

 



 

 

 

MODULUA: LOTURA DIAGONALAK LETREN AURRETIK 

 

Lehen familiaren loturak AURRETIK: 

 

 

 

 

 



 

 

 

 

 

Bigarren familiaren loturak AURRETIK: 

 

 

 

 

 

 



 

 

 

 

 

Hirugarren familiaren loturak AURRETIK: 

 

 

 

 

 

 



 

 

 

 

 

Laugarren familiaren loturak AURRETIK: 

 

 

 

 

 

 



 

 

 

 

 

Bosgarren familiaren loturak AURRETIK: 

 

 

 

 

 

 



 

 

 

 

 

Seigarren familiaren loturak AURRETIK: 

 

 

 

 

 

 



 

 

 

 

 

Praktikatzeko hitzak 

Lehen familiaren loturak praktikatzeko hitzak: 

 

 

 

 

 

 



 

 

 

 

 

 

Bigarren familiaren loturak praktikatzeko hitzak: 

 

 

 

 

 

 

 

 



 

 

 

 

 

 

Hirugarren familiaren loturak praktikatzeko hitzak: 

 

 

 

 

 

 

 

 

 

 



 

 

 

 

 

 

 

Laugarren familiaren loturak praktikatzeko hitzak: 

 

 

 

 

 

 

 



 

 

 

 

 

 

 

Bosgarren familiaren loturak praktikatzeko hitzak: 

 

 

 

 

 

 

 



 

 

 

 

 

 

 

Seigarren familiaren loturak praktikatzeko hitzak: 

 

 

 

 

 

 

 



 

 

 

 

Egiaztapen-zerrenda 

 

 

 

 



 

 

 

MODULUA: LOTURA HORIZONTALAK LETREN ATZETIK ETA 

TRIGRAMAK 

 

Lotura horizontalak: 

 

 

 

 

 



 

 

 

Trigramak: 

 

 

 



 

 

 

 

 

 

 

 

 

 

 

 

 

 

 

 

 



Praktikatzeko hitzak 

 

 

 

 



 

 

 

 

 

 



 

 

Egiaztapen-zerrenda 

